
1. ინსტრუქცია ტენდერში მონაწილეთათვის

1.1 სახელმწიფო შესყიდვების ერთიან ელექტრონულ სისტემაში (შემდგომში – სისტემა)
შესყიდვის პროცედურები ხორციელდება საქართველოს კანონის „სახელმწიფო შესყიდვების
შესახებ“ და სახელმწიფო შესყიდვების სააგენტოს თავმჯდომარის 2011 წლის 7 აპრილის N9
ბრძანებით დამტკიცებული „გამარტივებული ელექტრონული ტენდერისა და ელექტრონული
ტენდერის ჩატარების წესის“ შესაბამისად.

1.2 ტენდერთან დაკავშირებული ყველა დოკუმენტი ან/და ინფორმაცია წარმოდგენილ უნდა იქნეს
ქართულ ენაზე. დოკუმენტების ან/და ინფორმაციის უცხოურ ენაზე წარდგენის შემთხვევაში მათ
უნდა დაერთოს საქართველოს კანონმდებლობით დადგენილი წესით შესრულებული
თარგმანები ქართულ ენაზე.

1.3. დავის შემთხვევაში უცხოენოვან დოკუმენტსა და მის ქართულ ენაზე შესრულებულ თარგმანს
შორის, პრიორიტეტის მინიჭების საკითხს წყვეტს სატენდერო კომისია.

1.4. სახელმწიფო შესყიდვების ერთიან ელექტრონულ სისტემაში ატვირთული ყველა დოკუმენტი
ან/და ინფორმაცია ხელმოწერილი ან/და ბეჭედდასმული (ბეჭდის არსებობის შემთხვევაში) უნდა
იყოს უფლებამოსილი პირის მიერ (საჭიროების შემთხვევაში ატვირთულ უნდა იქნას
მინდობილობა ან რწმუნებულება).

1.5. სახელმწიფო შესყიდვების შესახებ ხელშეკრულების ფორმა და პირობები მოცემულია
სატენდერო დოკუმენტაციაში, რომელიც ხელშეკრულების დადების მომენტისათვის
დაზუსტდება სატენდერო წინადადების შესაბამისად.

1.6. პრედენდენტს არა აქვს უფლება წარმოადგინოს ალტერნატიული სატენდერო წინადადება

2. ტექნიკური დოკუმენტაცია
2.1 როგორც იურიდიული ასევე ფიზიკური პირებისათვის სახელმწიფო შესყიდვების ერთიან
ელექტრონულ სისტემაში ასატვირთი ინფორმაცია:

ა) თანხმობა სატენდერო დოკუმენტაციის დანართით N1 გათვალისწინებულ პირობებზე
(ტექნიკური დავალება, მომსახურების გაწევის ადგილი და ვადები);

ბ) სატენდერო წინადადების ფასი, ფასების ცხრილი (ხარჯთაღრიცხვა) - სატენდერო
დოკუმენტაციის დანართით N2 გათვალისწინებული ფორმის დაცვით.

გ) რეკვიზიტები სატენდერო დოკუმენტაციის დანართის N3 მიხედვით;

დ) ინფორმაცია ანალოგიური მომსახურების შესახებ დანართის N4-ით გათვალისწინებული
მოთხოვნებისა და შინაარსის გათვალისწინებით. (აღნიშნული ინფორმაციისათვის
წარმოსადგენად გათვალისწინებული აუცილებელი მინიმალური მოთხოვნები იხ.
დანართის N4 შენიშვნის პუნქტში)

ე) სატენდერო წინადადების ხელის მომწერისათვის უფლებამოსილი პირის მიერ გაცემული
მინდობილობა (საჭიროების შემთხვევაში);

2.2. სატენდერო წინადადების ფასი
2.2.1 პრეტენდენტმა უნდა წარმოადგინოს სატენდერო წინადადების დანართი #2–ის მიხედვით.
2.2.2 სატენდერო წინადადებაში საერთო და ერთეულის ფასი გამოსახული უნდა იყოს ლარში,
შესყიდვის ობიექტის მიწოდებასთან დაკავშირებული ყველა ხარჯისა (მაგ. მომსახურების
მიწოდებისას გამოყენებული პერსონალის ანაზღაურება, მომსახურების გაწევისათვის
აუცილებელი ინვეტარისა და საჭირო მასალების ღირებულება და სხვა) და მიმწოდებლისათვის
საქართველოს კანონმდებლობით გათვალისწინებული ყველა გადასახადის გათვალისწინებით
მათ შორის დღგ–ს გათვალისწინებით თუ პრეტენდენტი არის დღგ–ს გადამხდელი.
2.2.3. პრეტენდენტის მიერ სისტემაში დაფიქსირებულ საბოლოო ფასსა და სავარაუდო
ღირებულებას შორის 20%-ით და ან მეტი ოდენობით სხვაობისას, სატენდერო კომისიის
გადაწყვეტილების საფუძველზე, შემსყიდველის წერილობითი მოთხოვნიდან 3 სამუშაო დღის
ვადაში, პრეტენდენტი ვალდებულია, წარმოადგინოს დეტალური კალკულაცია ფასწარმოქმნის
ადეკვატურობის და/ან ამ ფასად ვალდებულების მიწოდების შესაძლებლობის შესახებ.
ზემოხსენებული დასაბუთებისა სათანადო დოკუმენტაციის წარმოუდგენლობა გამოიწვევს
მონაწილე პირის დისკვალიფიკაციას. კალკულაციაში, სხვა ხარჯებთან ერთად მითითერული
უნდა იყოს მომსახურებაში გამოყენებული სანიტარულ-ჰიგიენური მასალების ზუსტი
დასახელებები (ბრენდი და მოდელი), წონა ან მოცულობა, ერთეული ფასები და სხვა.

2.3 . ტექნიკური დავალება, მომსახურების გაწევის ადგილი და ვადები:
2.3.1.ტექნიკური დავალება, მომსახურების გაწევის ადგილი და ვადები მოცემულია სატენდერო
დოკუმენტაციის დანართში N1.
2.3.2.მომსახურების მიწოდება უნდა განხორციელდეს 12 თვის განმავლობაში 2017 წლის პირველი
თებერვლიდან 2018 წლის 31 იანვრის ჩათვლით.

2.5. ანგარიშსწორების პირობები
2.5.1.ანგარიშსწორება მოხდება უნაღდო ანგარისწორებით ლარში.
2.5.2.ანგარიშსწორება მოხდება თვეში ერთხელ კალენდარულ თვეში ფაქტობრივად მიწოდებული
მომსახურების შესაბამისად გამორმებული მიღება–ჩაბარების აქტის საფუძველზე, მიმწოდებლის
მიერ საგადასახადო ანგარიშფაქტურის წარმოდგენიდან 10 სამუშაო დღის განმავლობაში (იმ
შემთხვევაში თუ მიმწოდებელი არის დღგ-ს გადამხდელი).
2.5.3. მიმწოდებლის მხრიდან კალენდარულ თვეში მომსახურების მიუწოდებლობის ან
არაჯეროვანი შესრულების შემთხვევაში ანგარიშსწორება მიმწოდებელთან განხორციელდება
მიუწოდებელი ან არაჯეროვნად მიწოდებული მომსახურების კალენდარული დღისთვის

გათვალისწინებული ანგარიშსწორების გამოკლებით, რომელიც დაანგარიშდება კალენდარულ
თვეში გათვალისწინებული ღირებულების იმ კალენდარულ თვეში არსებული დღეების
რაოდენობაზე გაყოფით მიღებული ღირებულების პროპორციულად, რომელ თვეშიც
განხორციელდება მომსახურების მიუწოდებლობა ან არაჯეროვანი შესრულება
2.5.4.წინასწარი ანგარიშსწორება (ავანსი) არ გამოიყენება.

2.6. დაფინანსების წყარო - საკუთარი სახსრები

2.7.ხელშეკრულების შესრულების უზრუნველყოფის საბანკო გარანტია - არ გამოიყენება

2.7. დამატებითი ინფორმაცია:

2.7.1. სატენდერო დოკუმენტაციასთან დაკავშირებული განმარტებებისა და დამატებითი
ინფორმაციის მოთხოვნა ნებისმიერ დაინტერესებულ პირს შეუძლია სახელმწიფო შესყიდვების
ერთიანი ელექტრონული სისტემის მოდულის „კითხვა/პასუხის“ მეშვეობით შესაბამის ტენდერში
„ტენდერი გამოცხადებულია“ სტატუსის მინიჭებიდან „წინადადების მიღება დასრულებულია“
სტატუსის მინიჭებამდე არაუგვიანეს 24 საათისა.
2.7.2. ტენდერთან დაკავშირებული განმარტებისა და დამატებითი ინფორმაციის
დაზუსტება/განმარტება განხორციელდება გონივრულ ვადაში, მაგრამ არაუგვიანეს 2 საათისა
შესაბამის ტენდერში „წინადადების მიღება დასრულებულია“ სტატუსის მინიჭებამდე.
2.7.3. ყველაზე დაბალი ფასის წინადადების მქონე მიმწოდებლის მოთხოვნის შემთხვევაში 2.7.1.
პუნქტით გათვალისწინებული შესაბამისი დაზუსტება/განმარტება განხორციელდება გონივრულ
ვადაში, შესაბამის ტენდერში „შერჩევა/შეფასების“ სტატუსის მინიჭებიდან „ხელშეკრულება
დადებულია“ სტატუსის მინიჭებამდე.
2.7.4. სატენდერო დოკუმენტაციასთან დაკავშირებული განმარტებებისა და დამატებითი
ინფორმაციის გაცეაზე უფლებამოსილი პირი არის სატენდერო კომისიის აპარატის წევრი ნესტორ
ფაცაცია ან გიორგი ბულეიშვილი. ტელ: 2437001; 2437002/03/04, შიდა ნომერი: 444.



6

წინამდებარე დოკუმენტი წარმოადგენს სახელმწიფო შესყიდვის შესახებ ხელშეკრულების პროექტს, რომელიც დაიდება
გამარტივებული ელექტრონული ტენდერის ჩატარების შედეგად ტენდერში გამარჯვებულთან. წინამდებარე ხელშეკრულების
პროექტის პირობების დაზუსტება განხორციედლება გამარჯვებული პრეტენდენტის წინადადების შესაბამისად, რომელიც
ამავდროულად თანდართული ექნება ხელშეკრულებას, როგორც მისი განუყოფელი ნაწილი.

3. ხელშეკრულება სახელმწიფო შესყიდვის შესახებ #MDF/ET/NCS/______

ქ. თბილისი „......“ „............“201 წ

ხელშეკრულების დამდები მხარეები

ერთის მხრივ, სსიპ საქართველოს მუნიციპალური განვითარების ფონდი (შემდგომში - „შემსყიდველი”)
წარმოდგენილი მისი აღმასრულებელი დირექტორის __________________ სახით
და მეორეს მხრივ _____________________________________ (შემდგომში „მიმწოდებელი“)

(პრეტენდენტის სამართლებრივი ფორმა და დასახელება)

წარმოდგენილი მისი _____________________________________ სახით, ვდებთ წინამდებარე
(უფლებამოსილი პირის თანამდებობა და სახელი)

ხელშეკრულებას შემდეგზე:

1. ხელშეკრულების ღირებულება
1.1.შემსყიდველმა გამოაცხადა 2017 წლის სახელმწიფო შესყიდვების გეგმის თანახმად, საკუთარი სახსრების
ფარგლებში სსიპ მუნიციპალური განვითარების ფონდის ოფისისა და მიმდებარე ტერიტორიის
დასუფთავების უზრუნველსაყოფად (კლასიფიკატორის კოდი - CPV90919200) სახელმწიფო შესყიდვის
მიზნით გამარტივებული ელექტრონული ტენდერი (#SPA___________) და ტენდერის შედეგად
მიმწოდებელმა აიღო ვალდებულება მიაწოდოს შემსყიდველს ზემოაღნიშნული მომსახურება ________
ლარად (შემდგომში ხელშეკრულების ღირებულება).
1.2.მისაწოდებელი მომსახურების პერიოდი, ერთეულის ფასები და საერთო ფასი მოცემულია
ხელშეკრულების დანართში N2 (სატენდერო დოკუმენტაციის დანართი N2), რომელიც წარმოადგენს
წინამდებარე ხელშეკრულების განუყოფელ ნაწილს.

2. ხელშეკრულების შესრულების კონტროლი
2.1 ხელშეკრულების მიმდინარეობის ნებისმიერ ეტაპზე შემსყიდველი ახორციელებს კონტროლს
მიმწოდებლის მიერ ნაკისრი ვალდებულებების შესრულებაზე.
2.2 ხელშეკრულების მიმდინარეობის კონტროლის მიზანს წარმოადგენს:

2.2.1 მომსახურების მიწოდების ვადების ხელშეკრულების მოთხოვნებთან შესაბამისობის დადგენა;
2.2.2 მიწოდებული მომსახურების ხარისხის ხელშეკრულების მოთხოვნებთან - ხელშეკრულების
დანართით №1 (სატენდერო დოკუმენტაციის დანართი N1) გათვალისწინებულ ტექნიკურ
დავალებასთან შესაბამისობის დადგენა, მიღება-ჩაბარების აქტის გაფორმება და ანგარიშსწორების
პროცესის რეგულირება, მიმწოდებლის მხრიდან ხელშეკრულებით ნაკისრი ვალდებულებების
შეუსრულებლობის ან არაჯეროვანი შესრულების შემთხვევაში შესაბამისი ინსპექტირების დასკვნის
შედგენა .
2.2.3 საქართველოს მოქმედი კანონმდებლობით გათვალისწინებული სხვა ღონისძიებების
განხორციელება.

2.3 ხელშეკრულების შესრულების კონტროლს ახორციელებს სსიპ საქართველოს მუნიციპალური
განვითარების ფონდის ---------------------------------------.

3. შესყიდვის ობიექტის ტექნიკური დავალება
3.1 შესყიდვის ობიექტის ტექნიკური დავალება მოცემულია ხელშეკრულების დანართში N1 (სატენდერო
დოკუმენტაციის დანართში N1), რომელიც წარმოადგენს წინამდებარე ხელშეკრულების განუყოფელ
ნაწილს.

4. მომსახურების მიწოდების ადგილი, პირობები და ვადები
4.1.მომსახურების გაწევის ადგილი და ვადები მოცემულია ხელშეკრულების დანართში N1 (სატენდერო
დოკუმენტაციის დანართში N1), რომელიც წარმოადგენს წინამდებარე ხელშეკრულების განუყოფელ
ნაწილს.
4.2.მომსახურების მიწოდება უნდა განხორციელდეს 2017 წლის პირველი თებერვლიდან 2018 წლის 31
იანვრის ჩათვლით.

5. მომსახურების მიღება-ჩაბარების წესი
5.1 მომსახურების მიღება–ჩაბარება ხორციელდება მიღება–ჩაბარების აქტის საფუძველზე მიმწოდებლის
მიერ ფაქტიურად მიწოდებული მომსახურების შესაბამისად.
5.3 იმ შემთხვევაში თუ, მიწოდებული მომსახურება შეესაბამება ხელშეკრულების დანართით №1
გათვალისწინებულ მოთხოვნებს, ხელშეკრულების 2.3. პუნქტით განსაზღვრული პირი მიღება-ჩაბარების
აქტის საფუძველზე ახორციელებს მომსახურების მიღებას, ხოლო თუ, მომსახურების მიწოდების პროცესში
გამოვლინდება, რომ გაწეული მომსახურება არ აკმაყოფილებს ხელშეკრულების დანართით №1
გათვალისწინებულ მოთხოვნებს, ხელშეკრულების 2.3. პუნქტით განსაზღვრული პირი ადგენს შესაბამის
ინსპექტირების დასკვნას, ხოლო შემსყიდველს უფლება აქვს არ მიიღოს ნაკლოვანი მომსახურება.

6. ანგარიშსწორება
6.1 ანგარიშსწორება მიმწოდებელთან განხორციელდება ლარებში, უნაღდო ანგარიშსწორების ფორმით,
ფაქტიურად მიწოდებული მომსახუღების ღირებულების შესაბამისად.
6.2 ანგარიშსწორება განხორციელდება მიმწოდებლის საბანკო რეკვიზიტებზე.
6.3 ანგარიშსწორება მიმწოდებელთან განხორციელდება მხარეთა შორის გაფორმებული მიღება-ჩაბარების
აქტის და საგადასახადო ანგარიშფაქტურის საფუძველზე (იმ შემთხვევაში თუ მიმწოდებელი დღგ–ს
გადამხდელია, ხოლო თუ მიმწოდებელი არ არის დღგ-ს გადამხდელი, მაშინ მიმწოდებელმა უნდა
წარმოადგინოს შესაბამისი ცნობა საგადასახადო ინსპექციიდან). თვეში ერთხელ ფაქტიურად მიწოდებული
მომსახურების შესაბამისად.
6.4 ანგარიშსწორება მიმწოდებელთან განხორციელდება მიმწოდებლის მიერ ხელშეკრულების 6.3. პუნქტით
გათვალისწინებული დოკუმენტების წარმოდგენიდან არაუგვიანეს 10 (ათი) სამუშაო დღის განმავლობაში.
6.4.მიმწოდებლის მხრიდან კალენდარულ თვეში მომსახურების მუწოდებლობის ან არაჯეროვანი
შესრულების შემთხვევაში ანგარიშსწორება მიმწოდებელთან განხორციელდება მიუწოდებელი ან
არაჯეროვნად მიწოდებული მომსახურების კალენდარული დღისთვის გათვალისწინებული
ანგარიშსწორების გამოკლებით, რომელიც დაანგარიშდება კალენდარულ თვეში გათვალისწინებული
ღირებულების იმ კალენდარულ თვეში არსებული დღეების რაოდენობაზე გაყოფით მიღებული
ღირებულების პროპორციულად, რომელ თვეშიც განხორციელდება მომსახურების მიუწოდებლობა ან
არაჯეროვანი შესრულება. ასეთი შემთხვევის არსებობისას მიმწოდებელი ასევე ვალდებულია გადაიხადოს
პირგასამტეხლო/საურავი ხლეშკერულების 13.1.1. და 13.1.2. პუნქტებით გათვალისწინებული შესაბამისი
შემთხვევის არსებობის მიხედვით.

7. მხარეთა ვალდებულებები
7.1. მიმწოდებელი ვალდებულია:

7.1.1. კეთილსინდისიერად და მაღალპროფესიონალურ დონეზე შეასრულოს ნაკისრი
ვალდებულება;
7.1.2. დროულად განიხილოს შემსყიდველის მიერ წამოჭრილი პრობლემები, რომლებიც
დაკავშირებულია ხელშეკრულების შესრულებასთან.

7.2. შემსყიდველი ვალდებულია:
7.2.1. დაფინანსების წყაროთი გათვალისწინებული თანხების უწყვეტი დაფარვის პირობებში
უზრუნველყოს მიმწოდებლის დროული და სრული დაფინანსება.

7.2.2. დროულად განიხილოს „მიმწოდებლის“ მიერ წამოჭრილი პრობლემები, რომლებიც
დაკავშირებულია ხელშეკრულების შესრულებასთან.
7.2.3. დაიცვას ხელშეკრულებით გათვალისწინებული ყველა პირობა.

8. მხარეთა უფლება
8.1 მიმწოდებელს უფლება აქვს:

8.1.1 ხელშეკრულების ფარგლებში მოითხოვოს დროული და სრული დაფინანსება.
8.2 შემსყიდველს უფლება აქვს:

8.2.1 აწარმოოს მიმწოდებლის მიერ წინამდებარე ხელშეკრულებით ნაკისრი ვალებულებების
კონტროლი.
8.2.2 განაცხადოს უარი უხარისხო მომსახურების მიღებაზე.

9. ფორს-მაჟორი
9.1. ხელშეკრულების პირობების ან რომელიმე მათგანის მოქმედების შეჩერება ფორს-მაჟორული
გარემოებების დადგომის გამო არ იქნება განხილული როგორც ხელშეკრულების პირობების
შეუსრულებლობა ან დარღვევა და არ გამოიწვევს საჯარიმო სანქციების გამოყენებას;
9.2. ამ მუხლის მიზნებისათვის `ფორს-მაჟორი~ ნიშნავს მხარეებისათვის გადაულახავ და მათი
კონტროლისაგან დამოუკიდებელ გარემოებებს, რომლებიც არ არიან დაკავშირებული შემსყიდველისა
და/ან მიმწოდებლის შეცდომებსა და დაუდევრობასთან და რომლებსაც გააჩნია წინასწარ
გაუთვალისწინებელი ხასიათი. ასეთი გარემოება შეიძლება გამოწვეულ იქნეს ომით, სტიქიური
მოვლენებით, ეპიდემიით, კარანტინით და მომსახურების გაწევისათვის აუცილებელი საქონლის
მიწოდებაზე ემბარგოს დაწესებით, დაფინანსების წყაროს მკვეთრი შემცირებით და სხვა.
9.3. ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ,
რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა
გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების
შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი
შეხედულებისამებრ, მიზანშეწონილობისა და შესაძლებლობისდა მიხედვით აგრძელებს ხელშეკრულებით
ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი
ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოებების
ზეგავლენისაგან.

10. ხელშეკრულების პირობების და ფასების გადასინჯვა
10.1. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების
შეცვლის აუცილებლობა, ცვლილებების შეტანის ინიციატორი ვალდებულია წერილობით შეატყობინოს
მეორე მხარეს შესაბამისი ინფორმაცია. ამავე დროს შემსყიდველი არ არის ვალდებული წარუდგინოს
მიმწოდებელს რაიმე მტკიცებულებანი იმ გარემოებებთან დაკავშირებით, რომლების გამოც წარმოიშვა
ხელშეკრულების პირობების შეცვლის აუცილებლობა.
10.2. წინამდებარე ხელშეკრულების ფასების შეცვლა დასაშვებია საქართველოს სამოქალაქო კოდექსის 398-
ე მუხლით გათვალისწინებულ შემთხვევებში.
10.3. საქართველოს სამოქალაქო კოდექსის 398-ე მუხლით გათვალისწინებული პირობების დადგომის
შემთხვევაში, დაუშვებელია სახელმწიფო შესყიდვის შესახებ ხელშეკრულების ჯამური ღირებულების 10%-
ზე მეტი ოდენობით გაზრდა.
10.4. ხელშეკრულების პირობების ნებისმიერი ცვლილება უნდა გაფორმდეს წერილობითი ფორმით,
რომელიც ჩაითვლება ხელშეკრულების განუყოფელ ნაწილად.

11. სადაო საკითხების გადაწყვეტა
11.1. შემსყიდველმა და მიმწოდებელმა ყველა ღონე უნდა იხმარონ, რათა შეთანხმებით მოაგვარონ ყველა
უთანხმოება და დავა, წარმოქმნილი მათ შორის ხელშეკრულების ან მასთან დაკავშირებული სხვა
კომპონენტის ირგვლივ.
11.2. თუ შემსყიდველი და მიმწოდებელი ვერ შეძლებენ სადაო საკითხის შეთანხმებით

მოგვარებას, ნებისმიერ მხარეს დავის გადაწყვეტის მიზნით შეუძლია დადგენილი წესის მიხედვით
მიმართოს საქართველოს სასამართლოს.

12. ხელშეკრულების შესრულების შეფერხება
თუ ხელშეკრულების შესრულების პროცესში მხარეები წააწყდებიან რაიმე ხელშემშლელ გარემოებებს,

რომელთა გამო ფერხდება ხელშეკრულების პირობების შესრულება, ამ მხარემ დაუყოვნებლივ უნდა
გაუგზავნოს მეორე მხარეს წერილობითი შეტყობინება შეფერხების ფაქტის, მისი შესაძლო ხანგრძლივობის
და გამომწვევი მიზეზების შესახებ. შეტყობინების მიმღებმა მხარემ ათი დღის ვადაში უნდა აცნობოს მეორე
მხარეს თავისი გადაწყვეტილება, აღნიშნულ გარემოებებთან დაკავშირებით. იმ შემთხვევაში, თუ
ხელშეკრულების პირობების შესრულების შეფერხების გამო მხარეები შეთანხმდებიან ხელშეკრულების
პირობების შესრულების ვადის გაგრძელების თაობაზე, ეს გადაწყვეტილება უნდა გაფორმდეს
ხელშეკრულებაში ცვლილებების შეტანის (შეთანხმების) გზით.

13. ხელშეკრულების პირობების შეუსრულებლობა
13.1 მიმწოდებელი კისრულობს პასუხისმგებლობას:

13.1.1. ხელშეკრულებით გათვალისწინებული მომსახურების მიწოდების ვადების
(მიუწოდებლობის) დარღვევის შემთხვევაში გადაუხადოს შემსყიდველს პირგასამტეხლო
სახელშეკრულებო ღირებულების 0,5%-ის ოდენობით, ყოველ ვადაგადაცილებულ დღეზე.
13.1.2.მომსახურების არაჯეროვანი მიწოდების შემთხვევაში გადაუხადოს შემსყიდველს 50
(ორმოცდაათი) ლარი ყოველი ასეთ დღეზე ასრსებული შემთხვევის არსებობისას.

13.2. შემსყიდველი კისრულობს პასუხისმგებლობას ხელშეკრულებით გათვალისწინებული
ანგარიშსწორების ვადების დარღვევის შემთხვევაში მიმწოდებლის წერილობითი მოთხოვნის საფუძველზე
გადაუხადოს პირგასამტეხლო მიმწოდებელს შეუსრულებელი ვალდებულების 0,5%-ის ოდენობით, ყოველ
ვადაგადაცილებულ დღეზე.

13.3 საჯარიმო სანქციების გადახდა არ ათავისუფლებს მხარეებს ძირითადი ვალდებულებების
შესრულებისაგან.
13.4 იმ შემთხვევაში, თუ ხელშეკრულებით ნაკისრი ვალდებულებების შეუსრულებლობისათვის
დაკისრებული პირგასამტეხლოს ჯამური თანხა გადააჭარბებს ხელშეკრულების ღირებულების 5%-
ს, მეორე მხარეს უფლება აქვს შეწყვიტოს ხელშეკრულება.

14. ხელშეკრულების შეწყვეტა
ხელშეკრულება შეიძლება შეწყვეტილ იქნეს:
14.1. მხარეთა შეთანხმებით;
14.2. ხელშეკრულების 13.4. პუნქტით გათვალისწინებული პირობის არსებობისას;
14.3. საქართველოს მოქმედი კანონმდებლობით გათვალისწინებულ სხვა შემთხვევებში.

15. ხელშეკრულების მოქმედების ვადა
წინამდებარე ხელშეკრულება ძალაში შედის ხელმოწერისთანავე და მოქმედებს 2018 წლის 3 მარტის
ჩათვლით.

16. განსაკუთრებული პირობები
16.1 ხელშეკრულება შედგენილია 2 ეგზემპლარად და თითოეულ მათგანს თანაბარი იურიდიული ძალა
აქვს;
16.2 ხელშეკრულების ერთი ეგზემპლარი ინახება შემსყიდველთან, ხოლო ერთი ეგზემპლარი
მიმწოდებელთან.

დანართი N1
ტექნიკური დავალება

დასუფთავების ობიექტის აღწერილობა:

სსიპ საქართველოს მუნიციპალური განვითარების ფონდის ოფისი გათავსებულია ქ. თბილისში,
დავით აღმაშენებლის გამზირის #150-ში მდებარე შენობის მეორე, მესამე და მეოთხე სართულებზე.
ოფისის საერთო ფართია 2 654,3 კვ.მ. ხოლო შენობის ეზოს ფართობია 700 კვ.მ. შენობაში მუდმივად
განთავსებულია 150 თანამშრომელი.

მომსახურების მიწოდება უნდა განხორციელდეს 12 თვის განმავლობაში - 2017 წლის პირველი
თებერვლიდან 2018 წლის 31 იანვრის ჩათვლით.

დასუფთავების ფართი აღჭურვილია 13 სველი წერტილით, 15 ნიჟარა, 6 პისუარი, 13 უნიტაზი.

მიმწოდებლის მიერ საოფისე ფართის დასუფთავება უნდა განხორციელდეს ყოველ სამუშაო დღეს
ორშაბათიდან პარასკევის ჩათვლით დილის 06:30-დან 08:45 საათამდე, ობიექტს უნდა
მოემსახუროს მინიმუმ 4 დამლაგებელი და ერთი მენეჯერ-ზედამხედველი, ხოლო მორიგეობა
მინიმუმ ორი სხვა დამლაგებლის მეშვეობითა და ერთი მენეჯერ-ზედამხეველის მიერ უნდა
განხორციელდეს 09:00 დან 18:00 სათამდე.

შაბათს და საქართველოს კანონმდებლობით დადგენილ უქმე დღეებში ობიექტს უნდა
მოემსახუროს მინიმუმ 2 დამლაგებელი და ერთი მენეჯერ-ზედამხედველი, რომლებიც
დაასუფთავებენ დერეფნებს, სველ წერტილებს, სააქტო დარბაზსა და ხელმძღვანელ პირთა
ოთახებს 08:00 დან 14:00 საათამდე.

შენიშვნა:
 დაუშვებელია მორიგე დამლაგებლების დატოვება იმ პერსონალისგან, რომლებიც იმავე

დღეს 06:30-დან 08:45 საათამდე ახორციელებდნენ თავის საქმიანობას;
 მენეჯერ-ზედამხედველი აძლევს მითითებებს დამლაგებლებს და უშუალოდ

აკონტროლებს მათ მიერ შესრულებულ სამუშაოს, დაუშვებელია მენეჯერ-
ზედამხედველმა შეითავსოს დამლაგებლის ფუნქცია.

მიმწოდებელმა უნდა უზრუნველყოს შემდეგი მომსახურების განხორციელება;
 შემოსასვლელი კარის, აივნების, ლიფტისა და კიბის უჯრედის დასუფთავება,
 ორგტექნიკის ზედაპირის გაწმენდა,
 შუშებისა და სარკეების რეცხვა - ყოველდღიურად
 შენობაში არსებული ფანჯრების წმენდა ქიმიური ხსნარით-თვეში ერთხელ
 ვერტიკალური ზედაპირების, კარებების და კიბეების წმენდა - ყოველდღიურად.
 იატაკის დასუფთავება ქიმიური ხსნარით - ყოველდღიურად
 ჭერის დასუფთავება საჭიროებისამებრ
 იატაკის დამუშავება ელექტრო აპარატურით - თვეში ერთხელ
 საოფისე ინვენტარისა და ტექნიკის ქიმიური ხსნარით გაწმენდა დასუფთავება-

ყოველდღიურად
 საოფისე ნაგვის გატანა და ბუნკერში ჩაყრა - დღეში ორჯერ
 სველი წერტილების გენერალური დასუფთავება არანაკლებ დღეში სამჯერ
 საპირფარეშოებში არსებული ინვენტარის რეცხვა-დეზინფექცია - დღეში სამჯერ
 გათბობა- გაგრილების ფანკოილების გაწმენდა თვეში ერთხელ
 საპირფარეშოებში ჰაერის სურნელოვანი გამფრქვევის, საპნების, ტუალეტისა და

ხელსახოცი ქაღალდის კონტროლი და მიწოდება საჭიროებისამებრ.
 საპირფარეშოებში ტუალეტისა და ხელსაბანი ქაღალდის შესაბამისი კომფორტული

ელექტრონული ან მექანიკური დისპენსერების დამონტაჟება
 დისპენსერების ავსება თხევადი საპნითა და ქაღალდის დისპენსერების შევსება

საჭიროებისამებრ (დისპენსერების დაზიანების შემთხვევაში უზრუნველყოფილი უნდა
იყოს მათი შეცვლა)

 მენეჯმენტისა და შეხვედრების ოთახებში კაფეტერიული ჭურჭლის რეცხვა ყოველდღე-
საჭიროებისამებრ.

 ოფისის კაპიტალური დასუფთავება ქიმიური ხსნარებისა და ჯაგრისების გამოყენებით -
თვეში ერთხელ

 ოფისის კაპიტალური დასუფთავების დროს განხორციელდეს საპირფარეშოებში
ნიჟარებისა და სადგარების დამუშავება სპეციალური უმაღლესი ხარისხის ქიმიური
ხსანარით ან სანტექნიკური ბაგირით

 დამატებითი დასუფთავება გაუთვალისწინებელ შემთხვევაში და შიდა სარემონტო
სამუშაოების მიმდინარეობისას,

 რბილი ავეჯისა და რბილი იატაკის დასუფთავება შესაბამისი ხსნარებითა და აპარატურით
 შენობის ეზოს დასუფთავება - საჭიროებისამებრ

ტექნიკური დავალებით განსაზღვრულ დასუფთავების ობიექტზე მომსახურების გაწევის დროს
მიმწოდებელმა უნდა უზრუნველყოს უმაღლესი ხარისხის სისუფთავის შექმნა,
დასუფთავებისათვის საჭირო საწმენდი საშუალების გამოყენებით.

მომსახურე პერსონალი დაკომპლექტებული უნდა იყოს გამოცდილი პერსონალისგან და
რაოდენობა უნდა შედგებოდეს არანაკლებ 6 დამლაგებლისგან და ერთი მენეჯერისგან.
პერსონალის ცვლილებას არ უნდა ჰქონდეს სისტემატიური ხასიათი, ხოლო შეცვლის
აუცილებლობის შემთხვევაში უნდა მოხდეს ადმინისტრაციის სამსახურთან შეთანხმება.
დამლაგებლების ერთი თვის ხელფასი საშემოსავლო გადასახადის გარეშე არ უნდა იყოს 300
ლარზე ნაკლები.

დასუფთავების ობიექტზე პერსონალის მიერ გაწეული მომსახურების ხელშეკრულების
პირობებთან შესაბამისობას და გაწეული საქმიანობის კონტროლს ყოველდღიურად უნდა
განახორციელებდეს მიმწოდებლის მიერ დამატებით ამ საქმიანობისათვის გამოყოფილი პირი.

მომსახურე პერსონალი უზრუნველყოფილი უნდა იყოს უმაღლესი ხარისხის ინვენტარით, საჭირო
ხელსაწყოებითა და სპეციალური ელექტრო აპარატურით. მომსახურების გაწევის პროცესში
გამოყენებული ჰიგიენური პროდუქცია (ჰაერის სურნელოვანი გამფრქვევი, თხევადი საპონი,
ქიმიური ხსნარები, დისპენსერები და ქაღალდის პროდუქცია სველი წერტილებისათვის) უნდა
იყოს ეფექტური და მაღალი ხარისხის, არ უნდა იწვევდეს ალერგიას და შეესაბამებოდეს ბაზარზე
არსებულ უმაღლეს სტანდარტებს. სავალდებულოა მომსახურების პროცესში გამოყენებული
პროდუქციის ხარისხი და რაოდენობები შეთანხმებულ იქნას ორგანიზაციის ადმინისტრაციულ
სამსახურთან, ეს უკანასკნელი უფლებამოსილია საჭიროების შემთხვევაში მოითხოვოს ამ
საშუალებების შეცვლა მაღალი ხარისხის პროდუქციით.

____________________________
(ხელმოწერა) (ბ.ა. ბეჭდის არსებობის შემთხვევაში)

დანართი N2

სატენდერო წინადადების ფასი, ფასების ცხრილი (ხარჯთაღრიცხვა)

შევსების თარიღი „ __“___________201__წ

„______________________“ სატენდერო წინადადების ფასი ______________ _________________ ლარი
(პრეტენდენტის დასახელება) (თანხა ციფრობრივად) (თანხა სიტყვიერად)

შესყიდვის ობიექტის დასახელება
ერთი თვის გადასახადის

ღირებულება
(ლარი)

თვეთა
რაოდენობა

საერთო
ფასი (*)
(ლარი)

სსიპ მუნიციპალური განვითარების ფონდის
ოფისისა და მიმდებარე ტერიტორიის

დასუფთავების მომსახურება
12

____________________________
(ხელმოწერა ბ.ა. ბეჭდის არსებობის შემთხვევაში)

(*) დღგ-ს გადამხდელის შემთხვევაში სატენდერო წინადადების ფასი წარმოდგენილი უნდა იყოს დღგ-ს
გათვალისწინებით, ასევე პრეტენდენტმა ღირებულებაში უნდა გაითვალისწინოს ყველა ხარჯი, რომელიც აუცილებელი
იქნება შესყიდვის ობიექტის მიწოდებასთან (მაგ. მომსახურების მიწოდებისას გამოყენებული პერსონალის ანაზღაურება,
მომსახურების გაწევისათვის აუცილებელი ინვეტარისა და საჭირო მასალების ღირებულება და სხვა) ასვე
მიმწოდებლისთვის საქართველოს კანონმდებლობით გათვალისწინებული ყველა გადასახადი.
გამარჯვებულ პირს დამატებით მოეთხოვება მის მიერ დაფიქსირებული საბოლოო ფასის (ასეთის არსებობის
შემთხვევაში) შესაბამისი სატენდერო წინადადებისა და ფასების ცხრილის (ხარჯთაღირიცხვა) განფასება შემსყიდველის
მიერ განსაზღვრულ ვადაში.

დანართი N3

რეკვიზიტები:

პრეტენდენტის სამართლებრივი ფორმა და დასახელება:

ხელმძღვანელის სახელი და გვარი:

პრეტენდენტის იურიდიული ან/და ფაქტიური მისამართი:

საიდენტიფიკაციო კოდი:

პრეტენდენტის ტელეფონის ნომერი:

ელექტრონული ფოსტის მისამართი:

მომსახურე ბანკი:

ბანკის კოდი:

ანგარიშის ნომერი:

____________________________
(ხელმოწერა ბ.ა. ბეჭდის არსებობის შემთხვევაში)

დანართი N4
ინფორმაცია ანალოგიური მომსახურების შესახებ

N დამკვეთის დასახელება
გასაწევი

მომსახურების
დასახელება

მომსახურების
გაწევის

პერიოდი

გაწეული
მომსახურების
ღირებულება

შენიშვნა

1

2

..

____________________________
(ხელმოწერა ბ.ა. ბეჭდის არსებობის შემთხვევაში)

მინიმალური მოთხოვნა

პრეტენდენტს უნდა გააჩნდეს ანალოგიური მომსახურების გაწევის მინიმუმ ერთი წლის გამოცდილება და
წარმატებით უნდა ქონდეს განხორციელებული მინიმუმ ერთი 45 000 ლარის ღირებულების ანალოგიური
მომსახურება, რის დასადასტურებლადაც პრეტენდენტმა ცხრილში მითითებულ ინფორმაციასთან ერთად
უნდა წარმოადგინოს მინიმუმ ერთი ორგანიზაციის მიერ გაცემული სარეკომენდაციო წერილი
(მომსახურების გაწევის პერიოდისა და გაწეული მომსახურების ღირებულების მითითებით), რომელიც
გაცემული უნდა იყოს ტენდერის გამოცხადების თარიღამდე არაუმეტეს ერთი თვით ადრე, ან ტენდერის
გამოცხადების თარიღის შემდგომ. სარეკომენდაციო წერილის ნაცვლად ასევე დასაშვებია ხელშეკრულების
და ამ ხელშეკრულების ფარგლებში მიწოდებული ანალოგიური მომსახურების შესახებ გაფორმებული
მიღება-ჩაბარების აქტ(ებ)ის წარმოდგენა, რომელიც დაადასტურებს, რომ პრეტენდენტს წარმატებით
განხორციელებული აქვს მინიმუმ ერთი ანალოგიური პროექტი, რომლის ღირებულება არ იქნება 45 000
ლარზე ნაკლები.

ანალოგიურ მომსახურებაში იგულისხმება ტექნიკური დავალებით გათვალისწინებული მომსახურების
შინაარსის, მოცულობისა და სირთულის პროექტი.

საჭიროების შემთხვევაში შემსყიდველი უფლებამოსილია უზრუნველყოს წარმოდგენილი ინფორმაციის
გადამოწმება


